
Shri Raghavendra Karavalambana Stotram

ஶ்ரீராக⁴வேந்த்³ரகராவலம்ப³நஸ்தோத்ரம்

ஶ்ரீத⁴ராங்க்⁴ரிஸரோருஹே தி³ஶ தா³ஸதாமநுதா³ஸதாம்
தத்³வதூ⁴பவநாதி³கேஷ்வநுதா³ஸதாமநுதா³ஸதாம் ।

ராக⁴வேந்த்³ர கராஶ்ரயம் தவ தே³ஹி மே வர தே³ஹி மாம்
ராக⁴வேந்த்³ர கராஶ்ரயம் தி³ஶ ரக்ஷதாம் குரு சாக்ஷதாம் ॥ 1॥

ராமயா ஹ்ரு’தஹ்ரு’த்த்வஹம் ந லபே⁴ ஸுக²ம் ந லபே⁴ ஸுக²ம்
கிம் கரோமி ஹதாஶயஶ்சரிதாஸ்ம்யஹம் ம்ரு’க³த்ரு’ஷ்ணயா ।

ஹதாஶயஶ்சரிஷ்ணுரஹம்
ராக⁴வேந்த்³ர கராஶ்ரயம் தவ தே³ஹி மே வரதை³ஹி மாம்

ராக⁴வேந்த்³ர கராஶ்ரயம் தி³ஶ ரக்ஷதாம் குரு சாக்ஷதாம் ॥ 2॥
கா⁴துகம் மம பூர்வகர்ம விபா⁴த⁴தே ப்ரவிபா³த⁴தே

தேந ஸம்ஸ்ரு’திஸாக³ரே ப்⁴ரமதோ மம ப்⁴ரமதோ மம ।
ராக⁴வேந்த்³ர கராஶ்ரயம் தவ தே³ஹி மே வரதை³ஹி மாம்

ராக⁴வேந்த்³ர கராஶ்ரயம் தி³ஶ ரக்ஷதாம் குரு சாக்ஷதாம் ॥ 3॥
வேத்³மி கிஞ்சந ஸாத⁴நம் ந ஹி ஸத்³க³தேர்மம ஸத்³க³தே

மார்க³மாஶு விமுக்தித³ம் ப்ரதித³ர்ஶய ப்ரதித³ர்ஶய ।
ராக⁴வேந்த்³ர கராஶ்ரயம் தவ தே³ஹி மே வரதை³ஹி மாம்

ராக⁴வேந்த்³ர கராஶ்ரயம் தி³ஶ ரக்ஷதாம் குரு சாக்ஷதாம் ॥ 4॥
த்³ராவயாऽஶு மமாபத³ம் நியதாயதாமநயாऽக³தாம்

அந்யதா² தவ ப⁴க்தது:³க²ஹரப்ரதா² து ப⁴வேத்³வ்ரு’தா² ।
ராக⁴வேந்த்³ர கராஶ்ரயம் தவ தே³ஹி மே வரதை³ஹி மாம்

ராக⁴வேந்த்³ர கராஶ்ரயம் தி³ஶ ரக்ஷதாம் குரு சாக்ஷதாம் ॥ 5॥
யாமி கம் த்வத்³ரு’தே பித: ஶரணம் வதா³ஶரண: ப்ரபோ⁴

புத்ரவத்ஸலதா பிதுஸ்தவ நாஸ்தி கிம் தவ நாஸ்தி கிம் ।
ராக⁴வேந்த்³ர கராஶ்ரயம் தவ தே³ஹி மே வரதை³ஹி மாம்

ராக⁴வேந்த்³ர கராஶ்ரயம் தி³ஶ ரக்ஷதாம் குரு சாக்ஷதாம் ॥ 6॥

மாநயஸ்வ ஸுதஸ்ய மே ப³ஹு பா⁴ஷணம் கருணேஷணம்
வக்ரவாக³பி பா³லகஸ்ய முத³ம் பிது:குருதே ந கிம் ।

ராக⁴வேந்த்³ர கராஶ்ரயம் தவ தே³ஹி மே வரதை³ஹி மாம்
ராக⁴வேந்த்³ர கராஶ்ரயம் தி³ஶ ரக்ஷதாம் குரு சாக்ஷதாம் ॥ 7॥

க்ரு’ஷ்ணநாமயுதாவதூ⁴தக்ரு’தம் தவ ஸ்தவமாத³ராத்
ய:படே²தி³ஹ தஸ்ய தத்ஸுக²மாதி³ஶாப⁴யமாதி³ஶ ।

ராக⁴வேந்த்³ர கராஶ்ரயம் தவ தே³ஹி மே வரதை³ஹி மாம்
ராக⁴வேந்த்³ர கராஶ்ரயம் தி³ஶ ரக்ஷதாம் குரு சாக்ஷதாம் ॥ 8॥

இதி ஶ்ரீக்ரு’ஷ்ணாவதூ⁴தவிரசிதே ஶ்ரீராக⁴வேந்த்³ரதந்த்ரே நவமபடலே
கராவலம்ப³நஸ்தோத்ரம் நாம சதுர்தோ²ऽத்⁴யாய:ஸம்பூர்ண: ।

